
saia tida bisa dapetin djoega, biar dikemplangin djoega masa saia tida trima ?"

„Apa loe soeda liat sendiri atawa malaenken denger orang poenja bitjara ?“ tanja Kek-soen seraja bangoen berdoedoek.

Saia liat sendiri, baba. Kaloe saia poenja pengliatan adalah lebi bagoes sedikit jang di Gang Toko. Orangnja koelit langsat, pengawakannja denok, matanja djeli, idoengnja bangir, soedalah pendeknja tida katjelahnja. Jang di Kampoeng Opak ada sedikit lebi itam, tapi boto sekali. Doewa-doewanja saia brani tanggoeng, kaloe sampe baba tida penoedjoe, saia nanti ganti baba poenja karoegian, koerang bagimana lagi ?"

„Apatah loe soeda taoe djoega siapa namanja ?“

„Jang di Gang Toko Soan-nio, jang di Kampoeng Opak Bok-hiang. Oemoernja toedjoe belas tahon, jang laen delapan belas.“

„Apa loe brani tentoein bisa dapetin bawa kamari ?“

„Saia liat nona Soan ada lebi bagoes, dari itoe moela-moela saia soeda boewang-boewang perkatahan padanja lebi doeloe. la malaenken tinggal sama entjimnja. Ma-bapanja soeda tida ada. Boeat baba si tentoe bisa dapet.“

„Jang di Kampoeng Opak bagimana ?

„Ia ada sedikit kalah, tapi kaloe baba maoe sama dia, djoega saia rasa tida soesa. Betoel saia belon

